
   Мерчен хули

   Геннадий Юмарт | Сăвă

   Сарлака та çӳллĕ ту çинче

Мерченех те хули курăнать.

Икĕ хутлă хулăн хӳмере

Мерчен пек илемлĕ çĕкленет.



Улăхайрăм Мерчен хулине,

Мерченех хули мерченсĕр мар.

Тĕлех пултăм мерчен улшуçне,

Хушрĕ мана мерчен суйлама.



Тăван пек хулам тăвансăр мар,

Мерчен тесе çапнă çамкине.

Хупласа та килчĕç хурахсем,

Тăванран та тиврĕ уйрăлма.



Мерчентен хула çавăрни çук,

Тăвантан тăван тăранни çук.

Тăванăма кайрăм шыраса,

Тупăнчĕ вăл çĕнĕ Мерченте.

  